
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

পীর বাতাসী
৩৪৫




তের বাঁক পানি বাইয়া কংসনদী ধরে।

এইখানে গিয়া সাধু ডিঙ্গা কাছি করে[১]॥

সাতদিনের পন্থরে বাইয়া নারয়ী মুলুক।

এইখানে পৌঁছিলে নাও সাধু পাইবে সুখ॥

এন কালেতে হইল কিবা শুন দিয়া মন।

রাত্রি নিশাকালে শুন দেয়ার গরজন॥

মেঘেতে আসমান ছাইল তুফান হইল ভারী।

কতেক পানসীর দেখ কাছি লইল ছিড়ি॥

শুতের মুখেতে যেমুন জলুইর কুটা ভাসে।

বিনাথে ভাসাইয়া নিল কংসনদীর পাকে।

বিনাথের কথা ভালা এইখানে থইয়া॥

শুমাই ওঝার কথা শুন মন দিয়া।৩২






(৩)







ভেউর[২] জঙ্গলা দেখ কংস নদীর পারে।

সেইখানে হুমাই ওঝা বসতি না করে॥

মানুষের গতাগম্ব সদাকালে নাই।

আবশ্য পড়িলে লোকে ওঝারে বিছড়াই[৩]॥

নানা মন্তর জানে বেটা জ্ঞানে বিহস্পতি।

ঔষধ মন্ত্রের জোরে বনেত বসতি॥

মন্ত্র পড়া পঞ্চ না কড়ি আছে তার খানে।

জঙ্গলার যত সপ্ন সকল ধইরা আনে॥

কেউটা রোখা বর্মজাল নোওয়ায় দেইখ্যা মাথা।

বনের বিরক ওঝার দেখ মাথায় ধরে ছাতা॥





৪৪

	↑ ডিঙ্গা কাছি করে=ডিঙ্গা কাছি দিয়া বান্ধিল, নঙ্গর করিল।

	↑ ভেউর=গভীর।

	↑ আবশ্য.....বিছড়াই=প্রয়োজন হইলে লোক তাহাকে খুঁজিয়া বাহির করিত।

